
MA’ ALLA MA HEMMX “WORK TO RULE”

Naf haddiem li jahdem bil-prin¢ipju work to rule, fis-sens li jaghmel biss dak li suppost
jaghmel; u naf iehor li xoghlu tant jaghmlu b’passjoni li ma jaghtix kas la tal-hin u lanqgas tal-
kundizzjonijiet! It-tnejn huma haddiema, imma wiehed semplicement jobdi r-regoli tax-
xoghol, u l-iehor ghandu qalbu f’dak li ged jaghmel.

Xi kultant fil-hajja Nisranija taghna ahna nikkuntentaw li naghmlu work to rule, fis-sens li
noqoghdu ghassa biex nosservaw il-ligijiet ta’ Alla, imma galbna ma tkunx hemm! Min
ghandu din l-attitudni x’aktarx huwa legalista, minimalista u jimxi mal-ittra tal-ligi. Effett ta’
din l-attitudni, it-twemmin isir mazzra tqila u ghaldagstant ma jaghti ebda farag. Nistagsi jekk
hijiex din ir-raguni tal-faqar spiritwali li ghandna llum! Din ix-xorta ta’ religjon ma tantx
ghandha ghomor twil ghax l-ittra tal-ligi toqol l-ispirtu. Nibza’ li saret wisq insistenza fuq 1-
osservanza tal-ligi bil-konsegwenza li 1-qalb taghna xxuttat u bbieset. Min ma’ Alla jimxi bir-
regola tal-work to rule, jaf ikun hafna religjuz imma ma jkunx Kristjan tajjeb. Wiehed jista’
jkun jobdi 1-ligi sal-icken virgola, imma jekk galbu ma tkunx hemm, jibga ’l boghod minn
Alla. Biex naghti ezempju, wiehed mizzewweg jaf ikun rigidu biex ihares il-fedelta,
imbaghad ikun aggressiv ma’ martu. Fil-Liturgija wiehed jista’ jirrispetta r-ritwal, imma
jibga’ barra mill-misteru.

Kristu mhux regola jew ligi, imma huwa persuna li jistedinni nidhol f’relazzjoni personali
mieghu. It-twemmin Nisrani mhux ligijiet imma laqgha ma’ Gesl Kristu. Nista’ nkun naf il-
kmandamenti kollha, imma ma nafx lil Kristu; nista’ naghmel hafna celebrazzjonijiet dwar
Kristu, imma xorta ma niltagax mieghu.

Gesu jghidilna li “jekk xi hadd ihobbni, ihares kelmti”. Hafna drabi ahna nfittxu li “nobdu”
il-Kelma tieghu biex inhobbuh; imma l-process huwa I-kuntrarju: l-ewwel irridu nhobbuh
biex imbaghad inharsu kelmtu. L-ewwel jehtieg li I-bniedem jissahhar wara 1-gmiel tieghu
(ta> Gesl) biex imbaghad jifhem is-sens tal-Kelma tieghu u jghixha. Santu Wistin jghid:
“Hobb u aghmel li trid!”. Huwa minnu li dan il-parir jista’ jigi abbuzat, imma min ihobb
tassew ma jigdibx, ma jaghmilx deni, ma jisraqgx, ma jwahhalx stalletti f’dahar siehbu, ma
jgibx firda, u hafna aktar. Wiehed rabbi jghid li kien hemm zmien meta I-poplu Lhudi ma
kellux bzonn tal-Kmandamenti ghax kien ihobb lil Alla ta’ Abraham; imma meta galbu
thassret ghax taha lil allat ohra, allura kien jehtieg il-ligijiet biex jghinuh jerga’ jdawwar
galbu lejn Alla. Imma ma gharafx dan il-mument ta’ grazzja u minflok ma rega’ beda jhobb
lil Alla b’qalbu kollha, b’mohhu kollu u bil-qawwa tieghu kollha, beda jirrelata ma’ Alla bil-
principju work to rule! Ghax meta l-qalb tkun nieqgsa, allura jitfac¢caw ir-regoli!

Ix-xewqa tieghi hija li llum it-twemmin taghna jkun iserrah fuq il-kmandament tal-imhabba
aktar milli fuq l-imhabba tal-kmandamenti. Nippreferi 1i jkun hemm Insara li jkunu
sincerament appassjonati ghal Alla, anki jekk minhabba d-dghufija taghhom ma
jirnexxilhomx josservaw il-Kmandamenti kollha, milli jkun hemm dawk li jwettqu d-
dmirijiet religjuzi (josservaw il-Kmandamenti) anki b’mod skrupuluz, imma qalbhom tkun ’il
boghod minn Alla.



Ghalkemm ghall-iScouts il-ligi tfisser hafna, il-fundatur Baden Powell kien konvint li 1-qofol
tal-formazzjoni tal-membri ma ghandux ikun dwar kif josservaw ir-regoli, dagskemm dwar
il-motivazzjoni wara l-imgiba taghhom. Ghalhekk l-isfida tal-kapijiet fil-Moviment hija li
jedukaw il-qalb ta’ din il-generazzjoni zaghzugha. Nitlob lil Alla jghinkom f’dan il-progett u
hekk il-Moviment jibga’ jkun mixtla fejn jitrawmu ¢-¢ittadini ta’ ghada.



